
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M
 PËR DISA SHTESA DHE NDRYSHIME NË UDHËZIMIN Nr. 7, DATË 23.03.2009 
Komisioni Qendror i Zgjedhjeve, në mbledhjen e tij të datës 19.03.2013, me pjesëmarrjen e:
Lefterije
LUZI (LLESHI)-

Kryetare

Denar 

BIBA-



Zv/Kryetar

Albana

SHTYLLA -


Anëtare

Hysen 

OSMANAJ-


Anëtar

Ilirjan

MUHO-



Anëtar

Jani 

JANI-



Anëtar

Vera

SHTJEFNI-


Anëtare

Shqyrtoi çështjen me: 

OBJEKT:

Për disa shtesa dhe ndryshime në Udhëzimin nr. 7, datë 23.09.2009.

BAZA LIGJORE:  
Neni 21, pika 1, neni 23, pika 1, gërma "a", pika 2 dhe 4, neni 42, neni 109, pikat 3, 4, dhe 5, të Ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

VËREN
Kodi Zgjedhor, i ndryshuar, për periudhën zgjedhore përcakton detyra për Policinë e Shtetit dhe forcat e ushtrisë. 

Komisioni Qendror i Zgjedhjeve, me qëllim përcaktimin dhe detajimin e detyrave dhe procedurave të  përcaktuara në Kodin Zgjedhor, për këto struktura, ka miratuar Udhëzimin nr. 7, datë 23.03.2009. 
Shtesat dhe ndryshimet në Kodit Zgjedhor të Republikës së Shqipërisë, realizuar me ligjin nr. Nr. 74/2012, sjellin nevojën e rishikimit të Udhëzimit nr. 7, datë 23.03.2009. Ky akt normativ i KQZ-së, i cili në vështrim të përcaktimeve të pikës 4 të nenit 23 të Kodit Zgjedhor, të ndryshuar, ka karakter të përhershëm  dhe zbatohet si rregull në të gjitha zgjedhjet,  rishikohet në rast të ndryshimit të ligjit. 

PËR KËTO ARSYE

Komisioni Qendror i Zgjedhjeve, bazuar në nenin 21, pika 1, nenin 23, pika 1, gërma "a", pika 2 dhe 4, nenin 42, nenin 109, pikat 3, 4, dhe 5, të Ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar
V E N D O S I:
Në Udhëzimin nr. 7, datë 23.03.2009, bëhen këto shtesa dhe ndryshime:
1. Titulli i Udhëzimit nr. 7, datë 23.03.2009 “Për detyrat e Policisë së Shtetit dhe forcave të ushtrisë në zgjedhjet për Kuvendin 2009”, ndryshohet si vijon:“Për detyrat e Policisë së Shtetit dhe forcave të ushtrisë në zgjedhje”.
2. Neni 1 ndryshohet si vijon:
“Neni 1
Qëllimi

Ky udhëzim ka për qëllim të përcaktojë detyrat e Policisë së Shtetit dhe forcave të ushtrisë në zgjedhje”. 
3. Neni 7 ndryshohet si vijon:

“Neni 7

Veprimet e KQV-së kur rrezikohet rendi dhe lejimi i punonjësit të Policisë së Shtetit  për tu futur në ambjentet e  Qendrës së Votimit
1. Kur në qendrën e votimit rrezikohet rendi ose zhvillimi i rregullt i votimit, KQV–ja pasi ka vendosur pezullimin e votimit merr vendim dhe njofton menjëherë organet e Policisë së Shtetit dhe KZAZ–në përkatëse.

2. Vendimi për kërkimin e ndihmës për vendosjen e rendit, i paraqitet organeve të Policisë së Shtetit.

3. Sapo forcat e policisë paraqiten në Qendrën e Votimit, KQV-ja u  dorëzon atyre menjëherë përpara ndërhyrjes vendimin për thirrjen e policisë. 
4. Në këto raste, KQV-ja ploteson procesverbalin për pezullimin e votimit. Në procesverbal shënohet ora e njoftimit të Policisë së Shtetit dhe KZAZ-së, si dhe ora e pezullimit të votimit. Ora e pezullimit të votimit, ora e njoftimit të Policisë së Shtetit, dhe ora e njoftimit të KZAZ-së, shënohen nga KQV në procesverbalin e pezullimit të votimit për shkak të rrezikimit të rendit ose zhvillimit të rregullt të votimit në Qendrën e Votimit.

5. Kryetari ose çdo anëtar i KQV–së njofton menjëherë KZAZ–në për incidentin e ndodhur. KZAZ–ja është e detyruar të shënojë në Librin e Protokollit të Mbledhjeve të KZAZ–së njoftimin dhe orën e marrjes së tij. KZAZ–ja ia përcjell kërkesën menjëherë organeve të Policisë së Shtetit.

6. Me rivendosjen e rendit në qendrën e votimit, KQV–ja me vendim u kërkon organeve të Policisë së Shtetit të largohen nga qendra e votimit dhe merr masa për rifillimin e menjëhershëm të votimit. Ky fakt pasqyrohet në procesverbalin e rifillimit të votimit”.

4.  Në nenin 11, bëhen këto ndryshime:
- pika 4 ndryshohet si vijon:
“4. Gjatë shoqërimit, kutia dhe materialet e tjera zgjedhore, administrohen vetëm prej 
     Kryetarit, Sekretarit dhe anëtarëve të KQV-së. Punonjësi i forcave të policisë nuk ka të 
     drejtë në asnjë rast, që të posedojë, apo të ketë kontakt, me materialet e mësipërme”.

Ky Vendim hyn në fuqi menjëherë.

